
					ఈ పుట అచ్చుదిద్దబడ్డది
సో - చిక్కడేం ఖర్మం? 

దా - కానితిర్గుడూ అండీ! 

సో - అంత పాడయాడా? విన్లేనే? 

దా - ఉద్దేషం సాలామంచిదీ అండీ. తిర్గడంమాట నే అనేది. 

సో - ఎక్కడ? అందుకోసం చిక్కడం ఎందుకు? 

దా - ఎంద్కూ అంటా రేమండీ? కొవ్వూర్ తాలూకా తాలూకా సీదాగా అహోరాత్రం కాంగ్రెస్ ప్రచారంసేస్తే హేమ్టీ అయితుందండీ, సిక్డంకాకా! యెర్రీలాగా సెప్తారే!

నాగేంద్రుడు - ఏంరా, పుల్లయ్యా! మీ అమ్మ మీద కేకలేసి విసుక్కుంటున్నావేం? 

పు - లేకపోతే, ఏమిట్రామరీ! చంపుగు తింటూంటేనూ, 

నా - ఏంజేసింది? 

పు - ఏంజేసిందా! బేడకాసెక్కడో పారేసి, అది కనపడితే, పెద్దతిరపతి వెడతానని
మొక్కుగుంది. 

నా - అయితే నువ్వేమన్నావు? 

పు - పోనీ, అన్నదానవు ఎల్లానూ అన్నావు. ఏ చిన్న తిరపతో వెళ్ళవమ్మా అన్నాను. 

నా - అంటే. ఏమందీ? 

పు - మరీ గందరగోళం చేసింది. మనస్సులో సంకల్పం ఎవళ్ళకి కలిగితేం గనక, తిరిగిపోనియ్యడం పాపంగదా అంటూ రొండుచోట్లకీ మొక్కుగుంది.

ఒక వి. దా. ర. భటుడు ఒక గృహం ఇవతలికి దీపం వెలుగు పడుతోందని గృహస్థుని బెదిరించి సొమ్ములాగడం అలవాటు చేసుగుని, నాలుగోసారి! మళ్ళీవెళ్ళి కేకవెయ్యగా ఇంట్లోంచి ఎవ్వరూ పలక్కపోగా, వెళ్ళిపోతూ, ఆవరణస్థలం చివర యజమాని చుట్టకాల్చుగుంటూ కూచోడం చూసి, 

భటుడు - ఏయ్! 

గృ- అయ్య! 

భ - అయ్యట. అయ్య యేమిటికొయ్య! దీపంపైకి కనిపిస్తోంది రిపోర్టు చేసేస్తాను. 

గృ - పోనీచెయ్యండి. మూడుసార్లు ఇదివరకు ఈయన చూశారండి, చూసి సరిగానే ఉందన్నారు, అని చెబుతాను. 

భ - చెబితే ఏమయినట్టూ! అక్కడ బాంబుపడిపోతుంది. 

గృ - అందుకనే దూరంగా వచ్చి ఇక్కడ కూచున్నాను, ఆరుచుట్టలు తెచ్చుగుని. 

భ-పోనీ, ఓచుట్ట యిల్లాపారెయ్, 

గృ - అయిదు ఇదివరకే కాల్చేశాను.

బుజ్జణ్ణ - (గోదావరిస్టేషను ప్లాటుఫారంమీద గుర్లింగాన్ని కలుసుగుని) ఏమోయ్! గుర్లింగం ఎక్కడికి? 

గు- పట్నం. 

బు - అప్పుడెప్పుడో ఓమాటు వెళ్ళినట్టున్నావు! 

గు- అవును, వెనక. చాలా రోజులైంది. కాని, అప్పుడు పట్నంలో సహమే చూశాను. 


బు - అదేం? అంతా చూడకపోయావా?

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 24 జూన్ 2020న 12:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

